
 

LUG U MENING 

 

Oproep om Openbare Voorleggings 

 

Wysigingswetsontwerp op Registrasie van Aktes [B 28 - 2022] a75 

 

Die Gekose Komitee oor Grondhervorming, Omgewing, Minerale Hulpbronne en Energie nooi 

belangstellende persone en belanghebbendes uit om skriftelike kommentaar oor die 

Wysigingswetsontwerp op Registrasie van Aktes [B 28 - 2022] a75 in te dien. 

 

Die wetsontwerp het ten doel om die Wet op Registrasies van Aktes, 1937, te wysig om 

voorsiening te maak vir die aanstelling van ’n registrateur van aktes, adjunkregistrateur van 

aktes en assistentregistrateur van aktes ingevolge die bepalings van die Staatsdienswet, 

1994; om voorts die kwalifikasievereistes van ’n registrateur van aktes, adjunkregistrateur van 

aktes en assistentregistrateur van aktes te reguleer; om voorsiening te maak vir die aanstelling 

van die hoofregistrateur van aktes; om voorsiening te maak vir die verantwoordelikhede en 

pligte van die hoofregistrateur van aktes; om voorsiening te maak vir die optekening van 

grondbesitregte wat wettiglik deur die regering of enige ander bevoegde owerheid uitgereik is; 

om voorts voorsiening te maak vir die registrasie van akte van afstand ten opsigte van 

geregistreerde saaklike regte ten gunste van huurkontrakte; om verwysing na die registrasie 

van afskrifte van volmagte in ’n ander aktekantoor te skrap; om voorsiening te maak vir insae 

in die optekening en die verskaffing van inligting deur die hoofregistrateur van aktes; om voorts 

die lidmaatskap, pligte, samestelling, stembevoegdhede en vergoeding van lede van die 

Akteregistrasieregulasieraad te reguleer; om voorsiening te maak vir die Minister om 

regulasies ten opsigte van dié wet en die Wet op Elektroniese Stelsel vir Registrasie van 

Aktes, 2019, uit te vaardig; om voorsiening te maak vir die Minister om regulasies ten opsigte 

van die insameling van persoonlike inligting met betrekking tot ras, geslag, burgerskap en 

nasionaliteit vir statistiese en grondouditdoeleindes uit te vaardig; om voorts die registrasie 

van staatsgrond te reguleer; om voorts die uitreiking van sertifikate van geregistreerde titels 

van onverdeelde aandele in grond te reguleer; om voorts die tydperke vir die registrasie van 

notariële verbande in meer as een aktekantoor te reguleer; om voorsiening te maak vir ’n 

boetebepaling ten opsigte van mala fide-handelinge of versuim deur ’n registrateur of 

amptenaar met betrekking tot hul pligte en vir ander persone wat deel is van ’n samespanning; 

om voorsiening te maak vir ’n boetebepaling ten opsigte van die ongemagtigde voorbereiding, 



uitvoering en beëdiging van aktes en dokumente; om ’n omskrywing van ‘prokureur’ in te voeg; 

om voorsiening te maak dat ’n prokureur, aktebesorger en notaris in diens van die 

Departement van Landbou, Grondhervorming en Landelike Ontwikkeling die pligte van ’n 

prokureur, aktebesorger en notaris ten opsigte van onderhandelinge met betrekking tot 

staatsgrond mag uitvoer; om sekere omskrywings in te voeg en te wysig; om voorsiening te 

maak vir die wysiging van die Wet op Elektroniese Stelsel vir Registrasie van Aktes, 2019, in 

die mate soos uiteengesit in die Bylae; en om voorsiening te maak vir aangeleenthede wat 

daarmee verband hou. 

 

Navrae sowel as skriftelike voorleggings kan per e-pos aan mnr Asgar A Bawa, Gekose 

Komitee oor Grondhervorming, Omgewing, Minerale Hulpbronne en Energie by  

deedsregistriesamendbill@parliament.gov.za gerig word. 

 

Die sluitingsdatum vir voorleggings is Maandag, 15 April 2024. 

 

Afskrifte van die wetsontwerp kan verkry word by mnr A A Bawa by selnommer 083 709 8530 

of by www.parliament.gov.za. 

 

Uitgereik deur me T C Modise, LP, Voorsitter van die Gekose Komitee oor 

Grondhervorming, Omgewing, Minerale Hulpbronne en Energie 

mailto:deedsregistriesamendbill@parliament.gov.za
http://www.parliament.gov.za/

